
A tecnoloxia que nos transforma: monitorizacion
da saide da recria

A monitorizacién da satide das xatas de recria é fundamental para garantir o seu benestar e futuro potencial
produtivo, asi como para o uso adecuado de antimicrobianos nas explotaciéns. Analizimolo en profundidade

a continuacion.

Carolina Tejero’, Laura PIa?, Luis Garcia®, Laura Elvira'
'Equipo Técnico MSD Animal Health

Aeterinaria de Ganaderia Pemar

*Veterinario de Tauste Ganadera

INTRODUCION

o que se refire 4 satude, du-
Nrante as primeiras idades

as principais enfermidades
que impactan 4 calidade da futura
xovenca que estamos a recriar son
as diarreas e as pneumonias. Segu-
ro que todos cofiecedes os efectos
a curto prazo destas enfermidades
(mais tratamentos, baixas, menor
ganancia media diaria das xatas...)
e como, a medio-longo prazo, os ani-
mais que padeceron algunha doenza
poden non chegar a alcanzar a pri-
meira lactaciéon, non completala ou,
en caso de facelo, producir menos
leite e menores producions vitali-
cias, de modo que estes animais que
enferman non van poder cumprir

coas expectativas que nos marca-
mos na granxa.

Para maximizar a satide e minimizar
o impacto da enfermidade serd crucial
tanto traballar en prevencion como
realizar un diagndstico e tratamento
precoz no caso de que enfermen.

DESAFiOS A HORA DE IDENTIFICAR
XATAS ENFERMAS

A hora de identificar as xatas enfer-
mas, enfrontdmonos a dous grandes
desafios, que tamén afectan a outras
areas da granxa:

1. Falta de tempo

Estaremos todos de acordo en que unha
das cousas que nos falta nas granxas. E
na recria, quizais, a falta de tempo se

agudiza ainda madis, e isto sucede, por
unha banda, pola priorizacion das ta-
refas enfocadas nos animais en muxi-
dura e, pola outra, por que moitas das
tarefas da recria necesitan realizarse
de forma individual, xa que os animais
mais novos frecuentemente se aloxan e
alimentan de forma individual.

Ademais, temos ainda moitas tare-
fas manuais (encamado, limpeza de
casetas e do material de alimenta-
cién, administraciéon de penso etc.),
e numerosos manexos que debemos
realizar neste periodo (cambios de
lotes, aplicacion do plan de vaci-
nacion, descornado...). Como con-
secuencia, moitas veces nos falta
tempo para dedicar a unha correcta
revision das xatas.

Necesidades no control da satide na recria

Moi frecuentemente, nas granxas de multitarefa: dou de comer as vacas, ENFERMIDADE NAS XATAS

maior tamafio enfrontimonos a dis- movo os patios, encamo, muxo, lim- Historicamente, a deteccién de pro-
tintos problemas de persoal: esca- po, dou de comer as xatas... En am- blemas de satide baseouse na obser-
seza, pouca cualificacion e/ou pro- bas as situaciéns atopamonos con vacion visual por parte do persoal.
blemas de rotacién. Nas granxas de dificultades 4 hora de realizar tare- As xatas son animais herbivoros e,
menor tamaiflo, teremos outras limi- fas de control da doenza na recria.  como tales, tratan de disimular a »

» ESTAS NOVAS TECNOLOXIAS
AXUDANNOS A DETECTAR

DE XEITO MAIS PRECISO

E TEMPERAN AS XATAS
SOSPEITOSAS DE
ENFERMIDADE

enfermidade para evitar ser preda-
dos. Por iso, necesitase unha certa
experiencia para detectar os ani-
mais enfermos de forma tempera e,
ademais, esta tarefa require dedi-
car un certo tempo & revision. Isto,
a miado, resulta en diagnésticos
tardios e nun aumento na disemi-
nacion de enfermidades.

Ademais, & hora de identificar as
xatas enfermas, atopaAmonos cunha
gran variabilidade de criterios, xa
que, con frecuencia, utilizamos in-
formacién subxectiva: esta tristeira,
non toma o leite, ten mal pelo, pa-
rece que respira mal... o que fai que
diferentes persoas poidamos ter dis-
tintos criterios.

Por este motivo, fomos incorpo-
rando tecnoloxia ao diagndstico nas
granxas: ferramentas como a eco-
grafia pulmonar, que nos permitiu
valorar a satide pulmonar das xatas
de forma moito mais obxectiva; as
aleitadoras que nos proporcionan in-
formacion de consumo e/ou alertas
de saude, ou, mdis recentemente, a
oportunidade de utilizar sistemas de
monitorizacién na recria, de forma
similar & que moitos usaredes xa nas
vosas vacas, proporcionannos alertas
de satde nas xatas ao longo de toda
a recria.

Estas novas tecnoloxias axudan-
nos a detectar de forma mais precisa

e temperd as xatas sospeitosas de
enfermidade, e achegan un claro be-
neficiou, tanto a granxas con escaso
persoal como a aquelas que buscan
optimizar a sta eficiencia.

OPORTUNIDADES DE MONITORIZACION
DA RECRIA NAS GRANXAS CON
SENSEHUB® DAIRY YOUNGSTOCK
(SHDYS)

Atopamonos con 3 oportunidades
principalmente:

1. Aforro de tempo & hora de identi-
ficar as xatas que necesitan atencion
Ante a limitacion de tempo nas
granxas, unha das principais vanta-
xes que observamos da monitoriza-
cion atopase xusto neste punto. O uso
destes sistemas axudanos a organi-
zar e a priorizar as tarefas na recria.

Mediante as alertas de satde, pode-
mos focalizar o traballo nas xatas sos-
peitosas. Nunha granxa real, traballando

co sistema durante case un ano, de
media tiveron un 6 % de xatas entre
0-6 meses con alerta para revisar
cada dia, o que reducia o tempo de
revisién sen penalizar os resultados
de satde e ese tempo puidose dedicar
a outras tarefas importantes.

Para identificar as xatas con alerta
podemos usar ben as luces LED, que
se iluminan en caso de alerta, e/ou
traballar con listaxes de alertas, de
forma similar ao que facemos coas
vacas. Ademais, podemos ordenar as
alertas segundo o indice de sadde, o
que nos axuda ainda madis 4 hora de
priorizar o noso tempo cara as xatas
que poden estar mais graves.

Un punto importante que cabe
destacar é que o sistema identifi-
ca xatas sospeitosas, pero non nos
proporciona un diagnéstico. Por iso,
para facilitar o traballo coas alertas
se poden desenvolver arbores de de-
cisiéns xunto ao veterinario a fin de
que o gandeiro e/ou persoal conten
con estratexias base de tratamento
e/ou criterios de cando cémpre avi-
sar o veterinario, por exemplo. Estes
protocolos de traballo axudarannos a
aplicar tratamento cun criterio madis
homoxéneo e a contar con rexistros
para a futura prescricion.

2. Axudanos a coiecer a dinamica
da enfermidade na granxa

Nas granxas temos numerosos rexis-
tros nas vacas, pero non adoita oco-
rrer o mesmo nho caso das xatas. E
cando contamos con rexistros, re-
sulta dificil analizar os resultados »

Patréns de satde, doenza e recuperacion

N2 DE ALERTA SISTEMAS GRANJA NACIMIENTO — 6 MESES DE VIDA

de saude, con base nos tratamentos,
debido as variaciéns na esixencia do
criterio diagnéstico.

Nalgunhas granxas por sobre-
diagndstico tratanse moitos ani-
mais, non todos enfermos, mentres
que, noutras, por infra diagnéstico
tratase pouco ou tarde, cando xa
son casos mais graves.

Deste xeito, outra utilidade do sis-
tema é a andlise das alertas no raba-
flo cun criterio mdis homoxéneo. A
medida que imos acumulando aler-
tas no tempo, poderemos avaliar
como son os patréons de enfermida-
de ou os resultados dos tratamentos
no tempo. Isto permitenos pofier o
foco nos periodos de risco mais cri-
ticos de cada granxa, revisando os
protocolos e manexos que poden
estar desencadeado estas alertas.
Asi mesmo, proporciénanos unha
ferramenta mais & hora de avaliar
se 0s programas de prevenciéon e
tratamento estdn a ser efectivos.

3. Proporciona informaciéon adicio-
nal que nos pode guiar en distintas
tomas de decisions
O sistema estd inicialmente validado
para as alertas de satde, pero tamén
nos proporciona outros tipos de in-
formacién que poden ser moi tutiles.
Por exemplo, informar o tempo de
ruminacion, o que quizais nun futuro
poida servirnos para tomar decisions
en canto ao momento 6ptimo de des-
teta ou 4 hora de comparar distintos
programas de alimentacion.
Ademais, a informaciéon de cada
xata acumulada no sistema pode

ser unha informacién moi valiosa
que nos pode axudar 4 toma de
decisiéns de descarte, non sempre
faciles. Asi, se temos unha xata na
que temos rexistrados numerosos
eventos de enfermidade, atraso &
hora de empezar a ciclar regular-
mente etc., esta informacion pode-
nos axudar a unha mellor toma de
decisions de descarte.

A EXPERIENCIA DE GRANXAS PEMAR E
TAUSTE GANADERA

A continuacién, imos ver dous casos
reais de granxas que levan un tem-
po traballando co sistema e compar-
tiron connosco a sta experiencia. »

Laura PI3, Granja Pemar, Lleida (1.125 vacas en muxidura)

» SE TEMOS UNHA XATA NA

QUE TEMOS REXISTRADOS
NUMEROSOS EVENTOS DE
ENFERMIDADE, ATRASO A
HORA DE EMPEZAR A CICLAR
REGULARMENTE ETC., ESTA
INFORMACION PODENOS
AXUDAR A UNHA MELLOR TOMA
DE DECISIONS DE DESCARTE

Na recria contamos con catro traballadores e un veterinario a tempo
parcial. As xatas lactantes estan en casetas individuais ata 0s 65
dias de vida, pasando despois a grupos posdesteta en casetas
colectivas de 4-6 animais e, de ai, a grupos de crecemento méis

grandes de 20-25 xatas ata 05 5 meses.

Na recria contamos con tres traballadores e dous veterinarios (un
recentemente incorporado 100 % recria e outro multitarefa). En
canto as instalacions, as xatas estdn en casetas individuais e pasan
a nodriza entre 5-11 dias de vida en grupos de 15-20 ata o dia 70,

Luis Garcia, Tauste Ganadera, Zaragoza (2.100 vacas en muxidura)

que é cando se destetan. De al vanse a un patio posdesteta en lotes
de 30-40 xatas e xa se integrarian nos grupos de crecemento de ata
60 animais que van movendo de lote unha vez ao mes.

» “A UNICA DIFICULTADE

FOI PONER OS CROTAIS DE
MONITORIZACION NO DIA

DO NACEMENTO, E, PARA ISO,
TIVEMOS QUE ADESTRAR O
PERSOAL PARA ASEGURAR

QUE OS COLOCASEN
ADECUADAMENTE E ASEGURAR
AS[ O BO FUNCIONAMENTO"

Por que incorporastes esta tecno-
loxia na granxa? cal foi o motivo?
Laura. Os puntos clave foron va-
rios: 1) a alta rotacion do persoal e
a baixa cualificacién, o que nos su-
pufia moito tempo en formacion e
controlar que este traballador estea
a desempefar ben o seu traballo; 2)
viamos que o noso foco estaba nas
vacas de leite e non lle dedicamos o
tempo que nos gustaria 4 recria para
poder mellorar os resultados: satude,
ganancia de peso, baixas...; e 3) ne-
cesitabamos datos para poder tomar
mellores decisiéns.

Luis. No noso caso, os decisores fo-
ron: 1) principalmente, a confianza
no sistema, xa no ano 2019 come-
zamos a traballar co sistema para
a detecciéon de celos con moi bos
resultados; 2) a aposta da empresa
pola tecnoloxia, de feito, xa en 2022
decidimos instalar abastecedoras e
queriamos seguir traballando nesa
direccion; e 3) enfrontdmonos a pro-
blemas de persoal: escaso, pouco
cualificado e fiable para atender nu-
merosos animais. Ao isto engadese
que as xatas estan aloxadas en insta-
laciéns bastante antigas nos lotes de
crecemento, polo que a nosa princi-
pal motivacion foi que nos axudase a
poder manexar a situacion e mello-
rar os resultados da recria.

Como comezastes a traballar co
sistema dentro do voso programa
de recria?

Laura. No noso caso foi bastante fa-
cil empezar a traballar co sistema,

Ainterface é moi sinxela a hora de meter os datos e additanos facer os veterinarios ou un encargado para
evitar erros

porque temos o sistema integrado
co software de xestion da explota-
cion co que se pode sincronizar toda
a informacion e ndés non temos que
duplicar o paso de datos nos dous
programas. A parte, o programa é
moi intuitivo e facil de utilizar desde
o0 inicio.

A tnica dificultade foi por os cro-
tais de monitorizacién no dia do
nacemento, e, para iso, tivemos que
adestrar o persoal para asegurar que
os colocasen adecuadamente e ase-
gurar asf o bo funcionamento.

Na practica traballamos coas lista-
xes de alertas de satde pola mand e
pola tarde, o que nos permitiu progra-
mar mellor o traballo. Ademais, ins-
tauramos un protocolo para valorar
diferentes parametros nos animais
con alerta e decidir con base niso iso
se tratar ou polo baixo vixilancia.
Luis. No noso caso, temos un sis-
tema de xestion propio, que non
permite a sincronizacion, polo que

traballamos con dous programas en
paralelo. Pero a verdade é que agora
xa o temos totalmente normalizado
dentro da nosa xornada de traballo.
A interface é moi sinxela a4 hora de
meter os datos e adoitamos facelo os
veterinarios ou un encargado para
evitar erros.

Noés crotalamos os xatos tres veces
por semana por loxistica, ainda que
o ideal seria poder facelo acotio para
comezar a ter informacion dos xatos
canto antes.

Respecto da forma como traballa-
mos coas alertas, todas as manas
sacamos a listaxe dos animais que
estdn en alerta e compardamolo coa
listaxe das nodrizas, combinando
ambas as listaxes sacamos a listaxe
definitiva de alertas. Deste xeito, de-
tectamos mdis animais, logramos ter
mais sensibilidade e enfocamonos
en revisar eses animais individual-
mente para decidir o tratamento que
debemos seguir. »

Que beneficios vistes ao incorpo-
rar o sistema?

Laura. Dividirfaos en 2 grupos: 1) para
0s animais e 2) para a granxa.

1) Para os animais, vimos que nos
permite actuar dunha maneira mais
precoz. Chamanos a atencion que
en practicamente todas as franxas
de idade diminuimos o ntmero de
baixas, e abraiantemente, no grupo
de 4-29 dias, que é onde adoitaba-
mos ter mais problemas, é no que
madis melloramos. Con todo, ainda
que melloramos, seguimos tendo
baixas en xatas de menos de tres
dias. O uso do sistema permitiunos
detectar que tilamos un punto criti-
co de mellora nestes primeiros dias
que descofieciamos, e é que, ao cro-
talar ao nacemento, temos informa-
cién das xatas a partir das 27 horas
de vida.

Asi mesmo, para valorar como
estaba a funcionar a deteccién de
enfermidade co novo sistema, de-
cidimos valorar a satde pulmonar
mediante ecografias pulmonares
periédicas. O que vimos foi que, na
fase da posdesteta, na que habitual-
mente tinamos madis problematica
respiratoria, superabamos o obxec-
tivo que nos marcamos do 85 % de
xatas sas sen lesién pulmonar.

Ademais, este veran tivemos de
supeto un aluvién inesperado de
alertas no grupo posdesteta, o que
nos levou a revisar todo o lote para
ver que estaba a ocorrer. Resultou
que, de 85 xatas, mdis do 50 % tina
mais de 40 °C de temperatura. Pu-
xemos un data logger nestas case-
tas colectivas e decatdmonos de que
densde as 9:00 h da mafd ata as
20:00 h da tarde estes animais es-
taban en estrés térmico. A mensaxe
seria que, ainda que co sistema non
solucionamos o problema, si que
nos permitiu identificar de xeito
rapido que estaba a ocorrer e pui-
demos tomar medidas proxectando
un cambio futuro das instalacions.

2) Para a granxa, o sistema ache-
gounos como principais beneficios
unha maior organizacion e efi-
ciencia do traballo na area de re-
cria e un mellor control do traballo
do persoal. Ademais, podémonos
adiantar aos problemas e permi-
tenos ter unha visién tanto indivi-
dualizada coma de conxunto a ni-
vel do lote. Asi mesmo, a min coma
técnico deume moita tranquilidade
saber que contamos cunha monito-

rizacién 24 horas ao dia que nos da
informacion da satde dos animais
e facilitanos a toma de decisions e
dédnos maior seguridade.
Luis. N6s o primeiro que observa-
mos é como fomos diminuindo as
baixas. No ano 2023 tivemos preto
de 2.000 partos e este ano [refirese
a 2024] alcanzaremos os 2.200, ao
redor de seis partos diarios, o que
sup6n un grande incremento do tra-
ballo diario. No noso caso, traballa-
mos bastante ben ata os 3-4 meses,
con axuda das alertas da nodriza, e
agora con este sistema conseguimos
mellorar a deteccion no periodo pre-
vio a introducilos nos grupos, e con
iso, cremos que chegan tamén mais
sans e reducimos a diseminacion de
enfermidades na nodriza. De igual
xeito, a partir dos 55-60 dias de vida,
cando xa baixa moito o plano de lei-
te e as alertas por consumo non son
tan fiables, o sistema axtdanos a de-
tectar mellor as xatas enfermas.
Pero, sobre todo, melloramos no
noso punto mdis feble, a partir do
catro meses de idade en diante, en
que contamos con instalaciéns nas
que nos custa moito traballar e re-
visar animais. Este sistema axudou-
nos a detectar animais enfermos,
adiantdndonos aos problemas nes-

tes grupos e, con iso, a diminuir o
custo dos antibiéticos e as baixas.
Ademais, achéganos informacion
que nos axuda moito & hora de to-
mar decisions de descarte de xoven-
cas de forma madis obxectiva.

Francamente, o que mais nos gusta
deste sistema é que nos da confian-
za. Vas 4 listaxe das alertas e, cando
revisas a xata, no 90 % dos casos o
animal ten febre ou algin tipo de
patoloxia, e son en moitos casos ani-
mais que non detectdsemos. Combi-
nando as alertas do sistema coas da
nodriza, conseguimos aumentar a
sensibilidade no periodo mais criti-
co, no cal temos, ademais, mais faci-
lidade para traballar, e logramos asi
adiantarnos aos problemas.

Do mesmo xeito, sérvenos para
medir a satde a nivel grupal e, de
feito, serviunos para detectar que
tilamos un problema de manexo
da alimentacién no lote en que pa-
saban para comer penso ad libitum
a unifeed, o que levaba aparellados
cambios de horarios e dispofiibili-
dade de comida. Vendo as gréficas
de ruminacién, chamounos a aten-
cién que tiiamos unha alteracién no
grafico deste lote, o que nos axudou
a identificar o problema e mellorar
leste manexo. »

» "ANTE A LIMITACION

DE TEMPO E DA MAN DE
OBRA QUE PADECEMOS

NAS GRANXAS, ESTES
SISTEMAS DEMOSTRARON
SER DE GRANDE AXUDA, AO
PERMITIRNOS FOCALIZAR O
TRABALLO NOS ANIMAIS QUE
O NECESITAN”

CONCLUSIONS

Como conclusién, ante a limitacion
de tempo e man de obra que pa-
decemos nas granxas, estes siste-
mas demostraron ser de grande
axuda, ao permitirnos focalizar o
traballo nos animais que o necesi-
tan, o que evita molestar as xatas
que non o necesitan e posibilita
organizar moito mellor as tarefas
do dia a dia. Como consecuencia,
dispofiemos dun tempo adicional

162 | Vaca Pinta n.° 50| 02.2025

GRAFICO NACIMIENTO A 6 MESES

que podemos destinar a outras ta-
refas ou ao mdis que merecido des-
canso. Ademais, o uso das alertas
posibilitanos identificar os animais
enfermos de forma homoxénea os
sete dias da semana e facilitanos
a deteccién tamén nas xatas xa
destetadas ou en crecemento, coas
que temos menos contacto diario.

Finalmente, ao facilitarnos re-
compilar a informacién das xatas,

Menos tiempo

Dedicado a decidir qué terneras requieren
atencion: + eficiencia

Mas tiempo
Para el descanso de los animales.
Otras tareas o tiempo libre.

Fiabilidad en el resultado
Individual y de rebafio.
Anticiparnos a los problemas.

Mas homogeneidad en la deteccion
Menor dependencia del factor humano.

Mas Tranquilidad

axudanos a identificar problemas
non s6 a nivel individual, senén do
rabaio, asi como 4 hora de realizar
unha analise méis obxectiva dos re-
sultados do noso programa de pre-
vencion na recria. |



AMPLA GAMA DE PRODUTOS PARA UN MELLOR RENDEMENTO DA TUA PRADEIRA

GALICAL

CALES-E.CARBONATOS AGRICOLAS

Para reducir o efecto limitante do pH e controlar o aluminio nas terras de
cultivo é recomendable aplicar emendas calcarias ou magnésicas.

rd 7 Iy
ESTENDIDO REGULADO POR GPS
i . . 4l

« EMENDA CALCARIA; CAL VIVO'.GRANULADO (90 % Ca0)
Alta porcentaxe en calcio. Valor neutralizante: 90'%

+ EMENDA CALCARIA, CAL VIVO GRANULADO DOLOMITICO
(35 % MgO / 60 % Ca0)
Alta porcentaxe de. magnesio. Valor neutralizante: 95 %

+EMENDA CALCARIA, CAE'VIVO\(80 % Ca0)
Gran.poder de neutralizacion. Valor neutralizante: 80 %

+ EMENDA CALCARIA, CAL APAGADO (65 % Ca0)
Potencia o rendemento agricola. De facil asimilacion.
Valor neutralizante: 65 %

- EMENDA CALCARIA, CAL APAGADO # DOLOMIA
(53 % Ca0 / 23 % MgO)

Achega magnesio. Favorece a actividade clorofilica da planta.

Valor neutralizante: 83 %

Transporte a calquera punto de Espafia e Portugal

ENCALADO AGRIiCOLA -

ENVASADO DE CALES E DOLOMIAS

+ EMENDA CALIZA; CARBONATO CALCICO (56 % Ca0)
Paraterra e camas hixiénicas. Eficaz na reducion de mamites
ambientais e dermatites. Apropiado para a producion de
todo tipo de pensos. Valor neutralizante: 56 %

- EMENDA CALCARIA DE CARBONATO 'CALCICO MAGNESICO,
GALIMAG (33 % Ca0 /17 % MgO)
Achega magnesio. Valor neutralizante: 60 %

« EMENDA CALCARIA, GRANICAL G60 SUPRA (54 % Ca0 / 1.% MgO)
Facil aplicacion e asimilacion. Valor neutralizante: 56 %

+ EMENDA CALCARIA, GRANICAL G60 PLUS (47,35 % Ca0 / 6 % MgO)
Facil aplicacion e asimilacion con achega de magnesio.
Valor neutralizante: 59 %

- ALIMENTACION ANIMAL - CAMAS DE VACUN

GALICAL CALES E CARBONATOS AGRICOLAS SL
9 R/ Gallastegui Unamuno. Vial G - N.? 7 Poligono Industrial As Gandaras 27003 Lugo

982 221 484

& info@galical.es

